
LOV FOR ImF STORD 
 
 
 

§ 1 Grunnlag 
 
ImF Stord byggjer sitt arbeid på Bibelen, Guds ord, og den evangelisk lutherske vedkjenning.  
På dette grunnlaget driv foreininga alt sitt arbeid, kallar frivillige og tilset sine medarbeidarar. 
 

§ 2 Føremål 
 
a. ImF Stord har til mål å styrkja kristent liv mellom barn, unge, vaksne og eldre. For å nå dette 
føremålet vil vi forkynne Guds ord og vise omsorg gjennom dei tiltak, reidskapar og kanalar vi finn 
nyttig. 
 
b. ImF Stord vil arbeide saman med Indremisjonssamskipnaden og Indremisjonsforbundet for å styrke 
Indremisjonen sitt kallsoppdrag. Foreninga vil ta medansvar for å skaffe økonomiske og andre 
ressursar til dei oppgåver kretsen og Indremisjonsforbundet utfører på 
vegne av dei innmeldte einingane. 
 

§ 3 Status 
 
a. ImF Stord er samansett av dei medlemene som melder seg inn, og som sluttar seg til §§ 1 og 2, 
vedkjenner seg å være personleg kristen, og betalar den årskontingent som foreininga sitt årsmøte 
fastset, og er gjort kjent med foreininga sitt grunnlag, formål og arbeid. 
 
b. ImF Stord er tilslutta Indremisjonssamskipnaden, og derved også Indremisjonsforbundet, og er 
omfatta av dei lover og vedtekter som gjeld i organisasjonen. 
 
c. Indremisjonssamskipnaden og Indremisjonsforbundet har tilsynsmynde. 
 

§ 4 Årsmøtet 
 
a. Årsmøtet er ImF Stord sin høgaste mynde, og vert halde kvart år innan utgangen av 
februar. Alle som er medlemmer, og er fylt 15 år, har stemmerett i årsmøtet. 
Styret for Indremisjonssamskipnaden kan sende ein utsending til årsmøtet. Denne har talerett, men 
ikke stemmerett. 
 
b. Årsmøtet handsamar: 

- Styret si årsmelding. 
- Reviderte årsregnskap og budsjett. 
- Lovendringar. 
- Andre saker som styret eller medlemmer legg fram. (sjå punkt e. ) 

 
c. Årsmøtet vel: 

- Leiar, styremedlemer og varamedlemer til styret. 
- Valkomite. 
- Revisor. 

 
d. Årsmøtet gjer sine vedtak med vanleg stemmefleirtal. Lovendringar krev 2/3 fleirtal. 
 
e. Vil nokon ha en sak fram for årsmøtet, må denne være sendt til styret seinast to månader før 
årsmøtedagen. Bare styret og foreininga sine medlemer kan leggje fram forslag til lovendringar. 
Årsmøtesaker må gjerast kjent for medlemene seinast 14 dagar før årsmøtet.  
 
 
 



f. Ekstraordinært årsmøte kan kallast saman når minst 2/3 av styremedlemene eller 1/3 av 
foreiningsmedlemene ber om det. 
 
g. Protokoll frå årsmøtet vert sendt til Indremisjonssamskipnaden. 
 

§ 5 Styret 
 
a. ImF Stord vert leia av eit styre som er høgaste mynde mellom årsmøtene. 
 
b. Styret har fem medlemer. Leiar blir valgt av årsmøtet for 1 år. Dei andre medlemene blir valgt for to 
år om gangen, slik at det kvart år går ut to. Dei kan veljast på nytt, men ingen kan sitje i styret lengre 
enn åtte år i samanheng. Dei kan seinare veljast inn på nytt. Styret har tre varamedlemer som blir 
valgt for eit år. Første varamedlem møter fast i styret. Styret er vedtaksfør når minst fire medlemer er 
til stades. Styret vel seg imellom nestleiar, sekretær og kasserar. Kasseraren kan veljast utanom 
styret.  
Styret vel ein representant frå styret til valnemnda som kallar inn til møte i nemnda. 
 
c. Forsamlingsleiaren møter i styret med tale- og forslagsrett, men har ikkje stemmerett. 
 
d. Styret held møter når leiaren kaller inn til det, eller et fleirtal av styremedlemene krev det. 
 

 
§ 6 Styret sine oppgåver 

 
a. Styret skal: 

• Setje i verk og føre kontroll med årsmøtet sine vedtak og avgjersler. 
• Forvalte og føre kontroll med ImF Stord sin økonomi. Større økonomiske saker må 
leggjast fram for Indremisjonssamskipnaden til orientering, og handsamast av foreininga sitt 
årsmøte.  
• Sjå til at arbeidet vert drive i samsvar med Imf Stord sine lover. 

 
b. Styret bind foreninga rettsleg. 
 
c. I samråd med styret for Indremisjonssamskipnaden skal styret kalla og tilsetja dei arbeidarane 
foreninga treng. Arbeidarane blir formelt tilsett og løna av IMF Stord, og føl gjeldande løns- og 
arbeidsvilkår til Indremisjonssamskipnaden.  
 
d. Styret kallar inn til årsmøte og legg til rette alle saker som skal handsamast. 
 
e. Styret har ansvar for å etablere et hyrderåd. 
 

§ 7 Oppløysing 
 
a. Dersom ImF Stord skulle bli lagt ned eller oppløyst, vert foreininga sine midlar og eigedommar ført 
over til Indremisjonssamskipnaden. 
 
b. Samanslutning (fusjon) eller deling (fisjon) vert ikkje å sjå på som oppløysing. Vedtak om 
sammanslutning / deling og nødvendige lovendringar i samband med dette, vert gjort i samsvar med 
reglar for lovendring (jfr. § 8). Styret skal i denne samanheng leggje fram ein plan for 
sammanslutninga / delinga som årsmøtet kan stemme over. Ved samanslutning eller deling må det 
hentast inn samtykke frå ImF Stord sine kreditorar. 
 

§ 8 Lovendring 
 
Årsmøtet i ImF Stord kan endre denne lova med 2/3 fleirtal, jfr. § 4 b, d og e.  
§§ 1 og 2a, første ledd, kan ikkje endrast. 


